
GOUVÈNÈ HOCHUL ANONSE LANSMAN FAZ XII NAN KAD INISYATIV KONSÈY 
DEVLOPMAN EKONOMIK REJYONAL LA   

    
Konsèy Rejyonal yo pral idantifye bezwen mendèv anplwayè yo epi rekòmande 
pwojè priyoritè yo ki favorize objektif estratejik ekonomik nan chak rejyon yo   

Aplikasyon finansman konsolide Eta New York la kounye a ouvri    
  

Manyèl pou anm REDC yo sou pwosesis ane sa a disponib kounye a isit la   
   
    

Gouvènè Kathy Hochul te anonse jodi a lansman Faz XII nan kad Inisyativ Konsèy 
Devlopman Ekonomik Rejyonal (Regional Economic Development Council, REDC) 
la. Faz XII la gen ladan sibvansyon debaz kapital ak finansman kredi enpo ki dwe 
konbine avèk yon gran varyete pwogram ki soti nan 10 ajans eta ki pral bay finansman 
pou pwojè potansyèl yo. Menm jan ak Faz XI lan, 150 milyon dola nan fon sibvansyon ki 
soti nan Empire State Development pral disponib pou pwojè yo sou yon baz kontinyèl, 
pou yo ka reponn a bezwen imedya kominote yo.   
 
"Konsèy Devlopman Ekonomik Rejyonal yo pote transfòmasyon pou kominote yo atravè 
eta a, epi n ap kontinye sipòte pwojè ki gen enpak yo ki an akò ak objektif estratejik 
chak rejyon yo", Gouvènè Hochul te deklare. Atravè Faz XII la, n ap abòde youn nan 
pi gwo defi yo - ak opòtinite yo - nan estrateji devlopman ekonomik eta nou an nan 
sipòte Nouyòkè yo nan devlope konpetan yo bezwen pou yo reyisi, jodi a ak 
alavni. REDC yo pral idantifye estrateji pou asire anplwayè yo nan endistri k ap grandi 
yo gen aksè ak travayè kalifye yo bezwen pou yo kapab konpetitif, sa k ap ede inogire 
yon New York ki pi pwospere pou tout moun."  
   
Ane sa a, Konsèy Devlopman Ekonomik Rejyonal yo ap priyorize devlopman mendèv, 
ak yon konsantrasyon espesifik sou devlopman ak finansman pwogram fòmasyon ak 
plasman pwofesyonèl ki adrese bezwen aktyèl ak pwochen bezwen yo pou talan 
anplwayè yo nan eta a ak nan chak rejyon an. Nan kad konsantrasyon sa a sou 
kwasans ekitab, chak Konsèy Rejyonal pral travay dekonsè ak ESD ak nouvo Biwo 
Devlopman Mendèv Estratejik (Office of Strategic Workforce Development) la pou 
kreye yon estrateji rejyonal ki adapte ki idantifye travay espesifik ak konpetans patwon 
yo bezwen nan zòn sa a nan eta a. Konsèy Rejyonal yo ak ESD pral chèche finanse 
pwogram ki ede travayè yo satisfè bezwen espesifik sa yo.   

Nan kad lidèchip Gouvènè Hochul, Eta a ap kontinye amelyore pwosesis Konsèy 
Rejyonal la pou maksimize enpak nan chak rejyon. Sa gen ladann mezi pou fè 
pwomosyon pou transparans, rasyonalize travay REDC yo, epi konsantre sou talan kòm 
yon pilye kwasans ekonomik ekitab.   
     
Envantè Mendèv Rejyonal   
Nan kòmansman ane sa a, Gouvènè Hochul te kreye yon nouvo Biwo Devlopman 
Estratejik Mendèv nan ESD. Objektif Biwo a se pwofite ekspètiz ESD nan travay ak 
biznis yo nan Eta New York pou pran an konsiderasyon konsepsyon pwogram 
fòmasyon mendèv ak pwogram plasman yo. Misyon Biwo a se ede Nouyòkè yo jwenn 
konpetans ak opòtinite pou yo reyisi nan domèn k ap grandi yo. Lè nou asire ke 
anplwayè yo nan endistri sa yo gen aksè ak meyè kalite mendèv epi ki kalifye, New 
York pral amelyore pozisyon konpetitif li epi ede moun li yo jwenn pi gwo opòtinite pou 
pwospere.   
 
Biwo a pral itilize ekspètiz Konsèy Rejyonal yo, ki gen konesans lokal sou bezwen, 
tandans ak opòtinite mendèv yo. Konsèy Rejyonal yo pral kreye yon "Envantè Mendèv 
Rejyonal" pou idantifye bezwen chak rejyon apre pandemi an. Sa ap sèvi kòm yon 
gid pandan ESD ak Konsèy Rejyonal yo ap revize aplikasyon yo pou 
nouvo pwogram sibvansyon yo ke yo pral ofri nan ane sa a.   
   
Pou lanse efò sa a, Eta New York - an patenarya ak Konsèy Biznis Eta New York la - te 
devlope yon sondaj konplè sou entènèt pou mande biznis yo opinyon enpòtan sou 
konpetans ki nesesè pou travayè yo fè siksè nan ekonomi konplèks jodi a, ak fason 
New York ka prepare ak pozisyone fòs travay li pou pi byen sèvi bezwen konpayi yo. 
Apwòch sa ki baze sou demann sa a pral asire New York gen aksè ak opinyon an tan 
reyèl sou djòb ak konpetans ki gen demand yo pou pran an chaj efò devlopman 
mendèv nan tout eta a ak nan rejyon an.    
    
Aplikasyon pou Finansman Konsolide   
Konsèy Rejyonal yo pral bay pwojè yo soumèt atravè Aplikasyon pou Finansman 
Konsolide (Consolidated Funding Application, CFA) nòt, ki se sèl aplikasyon Eta a pou 
resous eta a yo epi ki gen ladan pwogram plizyè ajans. Li fèt pou bay aplikan pwojè yo 
aksè akselere ak senplifye ak yon seri fon sibvansyon ak kredi enpo konbine ki soti nan 
plizyè douzèn pwogram ki egziste deja. Konsèy Rejyonal yo pral revize pwojè yo epi yo 
bay nòt ki reflete nan ki jan yon pwojè ka an akò ak objektif ak estrateji yon rejyon.   
   
Pou gide Konsèy Rejyonal yo nan efò sa yo, ESD te prepare Manyèl anyèl li a pou 
manm REDC yo.   
   
Manyèl 2022 REDC a ak yon lis resous adisyonèl ki disponib pou Manm REDC 
yo aksesib isit la. CFA a disponib isit la; dat limit pou aplikasyon yo se vandredi 29 
jiyè a 4 p.m. Pwogram enskripsyon ouvè yo pa sijè a dat limit 29 jiyè a epi yo pral 
kontinye aksepte aplikasyon yo sou yon baz kontinyèl jiskaske finansman yo epuize.   

Pwosesis REDC la kontinye sipòte ak otorize moun ki gen enterè rejyonal yo nan 
devlope plan estratejik ak priyorite finansman yo ki satisfè bezwen ekonomik lokal 
yo. Jiska prezan, atravè Inisyativ REDC la, yo te akòde plis pase 7.5 milya dola bay plis 
pase 9.200 pwojè ki kreye djòb ak pwojè devlopman kominotè ki an akò ak plan 
estratejik chak rejyon an yo.  

